CYNGOR BWRDEISTREF SIROL PEN-Y-BONT AR OGWR
Mae Cyngor Bwrdeistref Sirol Pen-y-bont ar Ogwr yn hysbysu, yn unol ag Adran 28(1)(b) o Ddeddf Safonau a Fframwaith Ysgolion 1998 a Rheoliadau Addysg (Cynigion Trefniadaeth Ysgolion)(Cymru) 1999 (SI 1999/1671) fel y’i newidiwyd gan Reoliadau Addysg (Cynigion Trefniadaeth Ysgolion)(Cymru)(Diwygio) 2004 Rhif 908 (W91) ei fod, yn dilyn ymgynghori â’r bobl hynny yr ymddangosai iddo ei bod yn briodol ymgynghori hwy, yn cynnig:-

Gwneud addasiad rhagnodedig i safle Ysgol Gyfun Bryntirion, Cilgant Myrddin, Cefn Glas, Pen-y-bont ar Ogwr ym Mwrdeistref Sirol Pen-y-bont ar Ogwr trwy ddarparu lle addysg ychwanegol ar ffurf estyniad parhaol i’r bloc gwyddoniaeth presennol. Bydd y lle ychwanegol yn cynyddu’r nifer o leoedd sydd yn yr ysgol o 1169 o leoedd i 1230 o leoedd. Mae gan yr ysgol ar hyn o bryd 1055 o ddisgyblion ar y gofrestr. Cynigir gweithredu’r cynnig ar ddechrau  Tymor yr Hydref 2010.
Pan gaiff y cynnig ei weithredu, 210 fydd nifer y disgyblion y bwriedir eu derbyn i’r ysgol yn y grŵp oedran perthnasol (11/12 mlwydd oed).   

Mae’r trefniadau arfaethedig ar gyfer cludo disgyblion i Ysgol Gyfun Bryntirion yn unol â Pholisi Cyngor Bwrdeistref Sirol Pen-y-bont ar Ogwr ar Gludiant i’r Ysgol.  

Cyngor Bwrdeistref Sirol Pen-y-bont ar Ogwr yw’r awdurdod derbyn ar gyfer Ysgol Gyfun Bryntirion.

Mae Paragraff 7(1)-(2) yn Atodlen 6 o Ddeddf Safonau a Fframwaith Ysgolion 1998 yn cynnwys amod sy’n caniatáu i unrhyw un, o fewn dau fis i ddyddiad cyhoeddi’r cynnig hwn, sef erbyn 15/07/2009, wrthwynebu’r cynnig. Dylid anfon gwrthwynebiadau at y Cyfarwyddwr Gweithredol - Plant, yng Nghyngor Bwrdeistref Sirol Pen-y-bont ar Ogwr, Sunnyside, Pen-y-bont ar Ogwr, CF31 4AR.

O fewn mis i ddiwedd y cyfnod gwrthwynebu, bydd Cyngor Bwrdeistref Sirol Pen-y-bont ar Ogwr yn anfon copïau at Gynulliad Cenedlaethol Cymru o’r holl wrthwynebiadau a wnaed (ac nas tynnwyd yn ôl yn ysgrifenedig) yn ystod y cyfnod gwrthwynebu, ynghyd â sylwadau’r Awdurdod arnynt.

Bydd angen i’r cynnig (oni chaiff ei dynnu’n ôl) gael cymeradwyaeth Cynulliad Cenedlaethol Cymru dan yr amgylchiadau canlynol:
a) os bydd y Cynulliad, o fewn dau fis i anfon copi ohono ato, yn hysbysu bod gofyn cael cymeradwyaeth o’r fath ; neu
b) os oes gwrthwynebiadau wedi cael eu gwneud yn ystod y cyfnod gwrthwynebu a’r rheiny heb gael eu tynnu’n ôl yn ystod y cyfnod hwnnw.

Os nad oes gofyn cael cymeradwyaeth o’r fath i’r cynnig, Cyngor Bwrdeistref Sirol Pen-y-bont ar Ogwr fydd yn penderfynu a ddylid ei weithredu ai peidio.

(Nid yw hwn yn rhan o’r rhybudd, ond mae wedi’i fwriadu i egluro’i bwrpas cyffredinol)

Er mwyn ateb y galw disgwyliedig am leoedd yn yr ysgol ar gyfer 2010/11 a thu hwnt, mae’r Awdurdod yn bwriadu darparu lle addysgu ychwanegol yn yr ysgol trwy ddarparu estyniad parhaol. Byddai’r lle ychwanegol hwn yn cynyddu’r nifer o leoedd yn yr ysgol. Mae’n ofynnol i’r Awdurdod ymgynghori â’r cyhoedd ynghylch y cynnig presennol.

